
Efni:  

Greining á mótvægisaðgerð vegna vinds í deiliskipulagi fyrir Viðjulund 1, Akureyri 

INNGANGUR 

ÖRUGG var fengin til að gera greiningu á mótvægisaðgerð vegna vinds í deiliskipulagi fyrir Viðjulund 1, 

Akureyri vestan við reitinn á gönguleið í bæjarlandi. ÖRUGG hafði gert vindgreiningu og sýndi í minnisblaði 

3448-001-MIN-001-V01 dags. 12.07.23 að þar væru N-átt (0°) og NNV-átt (330°) ráðandi vindáttir.  

Upprunalega hafði deiliskipulagið tvær byggingar, 5 og 7 hæða, en til mótvægis var byggingin við 

gönguleiðina, sem er hærri byggingin, lækkuð um eina hæð og 1,8 m há hálfopin girðing sett á lóðarmörkin 

við göngustíginn. Tekið var tillit til hálfopnu girðingarinnar með stærðfræðilíkani í hermun þar sem þrýstifall 

yfir girðinguna var reiknað skv. Δ𝑃(𝑈) = 𝐾𝑖
1

2
𝜌𝑈2. Fyrir hálfopna (50%) gataða girðingu þar sem hlutfallið á 

milli þykktar og þvermáls gata er 0,5 fæst Ki 4,116 [1]. 

  

Mynd 1. Viðjulundur 1 án mótvægisaðgerða (vinstri) og með mótvægisaðgerðum (hægri).  

NIÐURSTÖÐUR 

Myndirnar hér á eftir sýna samanburð fyrir og eftir mótvægisaðgerðir á vindi úr N-átt (0°) og NNV-átt (330°). 

Um er að ræða meðalgildisvindhraða úr tölulegu straumfræðilíkani. 

Vinstra megin eru niðurstöður úr upprunalegri vindgreiningu og hægra megin eru niðurstöður úr 

vindgreiningu með mótvægisaðgerðum. Efri myndirnar sýna vind úr N-átt (0°) og neðri myndirnar sýna vind 

úr NNV-átt (330°).  

Í hermun náði girðingin eftir lóðamörkum en niðurstöður fyrir N-átt (0°) sýna að vindflæðið brotnar við 

girðinguna (e. separation) en eftir um 20 m fellur aftur að girðingunni (e. reattachment). Til að forða því þá 

verður gert ráð fyrir að girðingin verði um 20 m – meðfram byggingunni – og niðurstöður endurspegla 

breytingu á vindhraða á fyrstu 20 m girðingarinnar. 

  

  

Mynd 2. Samanburður á vindhraða með (hægri myndir) og án mótvægisaðgerða (vinstri myndir) úr N-átt (efri myndir) og NNV-átt 
(neðri myndir). Horft er suður eftir Furulundi. 

Mynd 2 sýnir að í N-átt (efri myndir) dregur griðingin verulega úr vindhraða á gönguleiðinni sérstaklega á 

fyrstu 20 m – lækkunin nemur 13% – og meðalvindhraði eftir gönguleiðinni, götumegin meðfram allri 

girðingunni, hefur lækkað um 19%.  

Á Mynd 2 virðast áhrif girðingarinnar ekki vera mikil í NNV-átt en hámarksvindhraðinn á gönguleiðinni hefur 

í raun lækkað um 14% og meðalvindhraði eftir gönguleiðinni hefur lækkað um 25%. 

Mynd 3 sýnir straumlínur úr NNV-átt, hvernig vindurinn fer eftir götunni og er þ.a.l. samsíða girðingunni. 

Girðingin dregur því lítið úr hámarksvindhraða en hefur töluverð áhrif á meðalvindhraðann. 

Mynd 4 sýnir straumlínur úr N-átt, hvernig vindurinn fer fyrir hornið á byggingunni og inn Furulund. Girðingin 

dregur því mikið úr hámarksvindhraða. 

Mynd 3. Straumlínur úr NNV-átt. 

 

Mynd 4. Straumlínur úr N-átt. 

SAMANTEKT 

Gerð hefur verið vindgreining á mótvægisaðgerðum í deiliskipulagi fyrir Viðjulund 1, Akureyri.  

Mótvægisaðgerðirnar byggjast á því að lækka hærri bygginguna um eina hæð og setja 1,8 m háa hálfopna 

girðingu á lóðarmörk vestan við byggingarnar á Viðjulundi 1 til að skýla gönguleið í bæjarlandi.  

Hermun á vindi var gerð úr N-átt (0°) og NNV-átt (330°) og samanburður gerður á vindi í 1,5 m hæð með og 

án mótvægisaðgerða.  

Sýnt var að hálfopin 1,8 m girðing gæti dregið úr hámarksvindhraða á gönguleið vestan við Viðjulund 1. 

Girðingin ætti að vera um 20 m löng til að forða því að vindflæði úr N-átt falli aftur að girðingunni. Á fyrstu 

20 m girðingarinnar er girðingin að lækka hámarkasvindhraða um 13% í N-átt og 14% í NNV-átt. 

Meðalvindhraði á gönguleiðinni lækkar einnig í N-átt um 19% og lækkaði um 25% í NNV-átt. Girðing sem væri 

20 m löng sem mótvægisaðgerð hefur mikil jákvæð áhrif á vind úr N-átt og NNV-átt. 

HEIMILDIR 

[1] Flow of liquids: pressure losses across orifice plates, perforated plates and thick orifice plates in ducts. 
London: ESDU International plc, 2007. 

